
<< .... >> ...................... 2012 թվականի N ___-Ն

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆՆ ԱՌԸՆԹԵՐ 

ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ԵՆԹԱԿԱՅՈՒԹՅԱՆ ՇԵՆՔ, ՇԻՆՈՒԹՅՈՒՆՆԵՐԻ ՍՊԱՍԱՐԿՄԱՆ ՄԱՍԻՆ
Ղեկավարվելով Հայաստանի Հանրապետության կառավարության 2003 թվականի հունիսի 26-ի <<Հայաստանի Հանրապետության կառավարությանն առընթեր պետական գույքի կառավարման վարչության կանոնադրությունը և վարչության աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի օգոստոսի 1-ի N 1298-Ն որոշումն ուժը կորցրած ճանաչելու մասին>> N 822-Ն որոշմամբ հաստատված կանոնադրության 8-րդ կետի ա) ենթակետով` Հայաստանի Հանրապետության կառավարությունը որոշում է. 

1. Սահմանել, որ Հայաստանի Հանրապետության կառավարությանն առընթեր պետական գույքի կառավարման վարչության ենթակայության շենք, շինությունների անհատույց օգտագործողներին սպասարկման ծառայությունները մատուցվում են Հայաստանի Հանրապետության կառավարությանն առընթեր պետական գույքի կառավարման վարչության <<Պետական գույքի գույքագրման և գնահատման գործակալություն>> պետական ոչ առևտրային կազմակերպության կողմից: 

2. Սպասարկման ծառայություն է համարվում ջրամատակարարման, ջրահեռացման, էլեկտրամատակարարման, վերելակների և սանհանգույցների անխափան աշխատանքի, ընդհանուր օգտագործման  տարածքների (այդ թվում՝ նկուղների և տանիքների) պահանջվող սանիտարահիգիենիկ պայմանների և լուսավորության ապահովման, աղբահանության իրականացման, ինչպես նաև հսկիչ անցաթղթային անվտանգության ծառայությունների իրականացումը:

3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) սույն որոշումն ուժի մեջ մտնելուց հետո երկամսյա ժամկետում հաստատել սպասարկման վճարի հաշվարկման միաս​նա​կա​ն սկզբունքները և սպասարկման պայմանագրի օրինակելի ձևը,

2) ապահովել <<Պետական գույքի գույքագրման և գնահատման գործակալություն>> պետական ոչ առևտրային կազմակերպության և Հայաստանի Հանրապետության կառավարությանն առընթեր պետական գույքի կառավարման վարչության ենթակայության շենք, շինությունների անհատույց օգտագործողների միջև սպասարկման պայմանագրերի կնքումը: 

4. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրվանից:   

<<ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ԵՆԹԱԿԱՅՈՒԹՅԱՆ ՇԵՆՔ, ՇԻՆՈՒԹՅՈՒՆՆԵՐԻ 

ՍՊԱՍԱՐԿՄԱՆ ՄԱՍԻՆ>> 

ՀՀ կառավարության որոշման նախագիծ

	Իրավական ակտի հիմնավորում

	

	1.
	Անհրաժեշտությունը

	
	Նախագծի ընդունման անհրաժեշտությունը պայմանավորված է Վարչության ենթակայության շենք, շինությունների սպասարկման և պահպանման խնդիրները ՀՀ օրենսդրությամբ սահմանված կարգով կանոնակարգելու, բացահայտված թերությունները վերացնելու, ինչպես նաև սպասարկման վճարի չափը սահմանելու  նպատակով:

	2.
	 Ընթացիկ իրավիճակը և խնդիրները

	
	ՀՀ կառավարությանն առընթեր պետական գույքի կառավարման վարչությունն իր համակարգում գործող <<Պետական գույքի գույքագրման և գնահատման գործակալություն>> ՊՈԱԿ-ի միջոցով իրականացնում է պետական սեփականություն հանդիսացող շենք, շինությունների (տարածքների) սպասարկման և պահպանության ծառայություններ: ՈՒսումնասիրությունները ցույց են տվել, որ ծառայությունների մատուցման մակարդակը չի բավարարում ներկայիս պահանջներին, որի հետևանքով տարածքների օգտագործողները հաճախ դժգոհում են մատուցվող ծառայությունների որակից: Նման իրավիճակ ստեղծող պատճառները բազմաթիվ են` պայմանագրային փոխհարաբերությունների ոչ հստակ ձևակերպումը, սպասարկումների դիմաց գանձվող ցածր վճարների սահմանումը և արդյունքում բարձորակ սպասարկում իրականացնելու համար ֆինանսական միջոցների բացակայությունը, իսկ իրավական տեսանկյունից` ծառայությունների մատուցման դաշտի անբավարար կանոնակարգումը և այլն:  ՀՀ կառավարության 26.12.2001թ ՙՏարածքներ տրամադրելու մասին՚ N 1322 որոշմամբ վարչության ենթակայության մի շարք շենքերի տարածքների  սպասարկման վճարը սահմանվել է 250 դրամ` մեկ քառ. մետրի համար, սակայն 2001 թվականից լույսի, ջրի, աղբահանության սակագները, ինչպես նաև նվազագույն աշխատավարձի չափը և ապրանքների գները բարձրացել են: 

	3.
	Տվյալ բնագավառում իրականացվող քաղաքականությունը 

	
	Վարչության ենթակայության շենք, շինություններում սեփականության, վարձակալության, անհատույց օգտագործման հիմքով տարածքներ զբաղեցնող կազմակերպությունների նկատմամբ կդրսևորվի հավասար մոտեցում և անկախ նրանից, թե ինչ իրավունքով են զբաղեցնում տարածքները, բոլորի հետ կկնքվի ընդհանուր օգտագործման տարածքների սպասարկման պայմանագրեր:

	4.
	 Կարգավորման նպատակը և բնույթը 

	
	    ՀՀ կառավարությանն առընթեր պետական գույքի կառավարման վարչության  ենթակայության շենք, շինությունների սպասարկման որակի բարձրացման, այդ շենքերի արդյունավետ պահպանման ու կառավարման, ինչպես նաև սպասարկման իրականացման համար անհրաժեշտ իրավական դաշտի կանոնակարգումը:

	5.
	Նախագծի մշակման գործընթացում ներգրավված ինստիտուտները և անձիք

	
	   Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	  <<ՀՀ կառավարությանն առընթեր պետական գույքի կառավարման վարչության ենթակայության շենք, շինությունների սպասարկման մասին>> ՀՀ կառավարության որոշման նախագծի ընդունմամբ կստեղծվի Վարչության ենթակայության շենք, շինություններում  սպասարկման իրականացման համար անհրաժեշտ իրավական դաշտ և արդյունքում կմատուցվի ժամանակի պահանջներին համապատասխան սպասարկման և պահպանության ծառայություններ: 

	7.
	 Այլ տեղեկություններ

	
	Չկան:


  ՀՀ կառավարության որոշման նախագծի հիմնավորում  

    <<ՀՀ կառավարությանն առընթեր պետական գույքի կառավարման վարչության ենթակայության շենք, շինությունների սպասարկման մասին>> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում էական փոփոխություններ տեղի չեն ունենա:
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում միջազգային պայմանագրերով ստանձնած պարտավորություններին և չի առաջացնում նոր պարտավորություններ:

	3
	Այլ տեղեկություններ (եթե այդպիսիք առկա են)

	
	Չկան:


	Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	ՀՀ կառավարության որոշման նախագիծը տեղադրվել է ՀՀ կառավարությանն առընթեր պետական գույքի կառավարման վարչության ինտերնետային պաշտոնական կայքում: 

	2
	Հասարակության մասնակցությունը նախագծմանը և/կամ քննարկումներին

	
	Այդպիսի մասնակցության անհրաժեշտություն չի առաջացել: 

	3
	Այլ տեղեկություններ (եթե այդպիսիք առկա են)

	
	Չկան: 


ՏԵՂԵԿԱՆՔ
<<ՀՀ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆ ԵՆԹԱԿԱՅՈՒԹՅԱՆ ՇԵՆՔ, ՇԻՆՈՒԹՅՈՒՆՆԵՐԻ ՍՊԱՍԱՐԿՄԱՆ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ԱՄՓՈՓՄԱՆ ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացու-թյուն
	Կատարված փոփոխու-թյունները

	ՀՀ արդարադատության նախարարություն

N    01/6797-11               28.10.2011թ.

	<<Վարչարարության հիմունքների և վարչական վարույթի մասին>> Հայաստանի Հանրապետության օրենքի 4-րդ հոդվածի պահանջներն անհրաժեշտ է որոշման նախագծի նախաբանը, համաձայն <<Վարչարարության հիմունքների և վարչական վարույթի մասին>> Հայաստանի Հանրապետության օրենքի 4-րդ հոդվածի պահանջներին,   խմբագրել` վերջինիս մեջ հղում կատարելով այն հիմնական ակտին, որով Հայաստանի Հանրապետության կառավարությունը լիազորվել է  ընդունելու <<ՀՀ կառավարությանն առընթեր պետական գույքի կառավարման վարչության ենթակայության շենք, շինությունների սպասարկման մասին>> որոշումը: 
	Ընդունվել է
	Նախագիծը խմբագրվել է

	
	2. որոշման նախագծի 2-րդ կետով նախատեսված ծառայությունները պետք է մատուցվեն համապատասխան մասնագիտացված կազմակերպությունների կողմից: Միաժամանակ հայտնում ենք, որ նախագծի 2-րդ կետով նշված ծառայությունների մատուցումը չի համապատասխանում Հայաստանի Հանրապետության կառավարության 2002 թվականի ապրիլի 16-ի թիվ 416 որոշմամբ հաստատված պետական կազմակերպության կանոնադրության  11-րդ և 12-րդ կետերով նախատեսված գործունեության հիմնական նպատակներին և ձեռնարկատիրական գործունեության հիմնական տեսակներին: Այդ առումով հիշյալ կետն անհրաժեշտ է լրամշակել:
	Չի ընդունվել
	Կազմակերպությունը ստեղծվել է ՀՀ կառավարության 2004 թվականի մայիսի 13-ի թիվ 689-Ն որոշմամբ, (այլ ոչ թե  ՀՀ կառավարության 16.04.2002թ. N 416 որոշմամբ) և համաձայն նշված որոշման  6-րդ կետի կազմակերպության կանոնադրությունը հաստատվել է ՀՀ ԿԱ ՊԳԿ վարչության պետի հրամանով, որի մեջ որպես կազմակերպության գործառույթ նշված է նաև սպասարկման ծառայություններ մատուցելը

	ՀՀ ֆինանսների նախարարություն

N  4/4.5-4/85178-11           28.09.2011թ.

	1. Եթե նախագծի 1-ին կետով նախատեսվող ծառայությունները մատուցվելու են պետական կարիքների համար, ապա այդ ծառայությունները մատուցող կազմակերպությունը պետք է ընտրվի <<Գնումների մասին>> ՀՀ օրենքով սահմանված կարգով:
	Չի ընդունվել
	Նշված ծառայությունները չեն մատուցվում պետության կարիքների համար, այլ պետական շենքերի տարածքների օգտագործողների և վարձակալների  համար ջրամատակարարման, ջրահեռացման, էլեկտրամատակարարման, վերելակների և սանհանգույցների անխափան աշխատանքի, ընդհանուր օգտագործման  տարածքների (այդ թվում նաև նկուղների և տանիքների) պահանջվող սանիտարահիգիենիկ պայմանների և լուսավորության ապահովման նպատակով: Հարկ է նշել, որ դեռ 2001 թվականից այդ աշխատանքներն իրականացվում են նշված կազմակերպության կողմից և նախագծի նպատակն է իրավական տեսանկյունից   կանոնակարգել սպասարկումը: 



	
	2. Նախագծի 2-րդ կետով նշված ծառայությունները պետք է մատուցվեն համապատասխան մասնագիտացված կազմակերպությունների կողմից: Ավելին, ՀՀ կառավարության 16.04.2002թ. N416 որոշումից (որով հաստատվում է Կազմակերպության կանոնադրությունը) պարզ է դառնում, որ ոչ Կազմակերպության գործունեության նպատակների և ոչ էլ ձեռնարկատիրական գործունեության տեսակների մեջ նախատեսված չեն Նախագծի 2-րդ կետով նշված ծառայությունների մատուցումը:


	Չի ընդունվել 
	Կազմակերպությունը ստեղծվել է ՀՀ կառավարության 2004 թվականի մայիսի 13-ի թիվ 689-Ն որոշմամբ, /այլ ոչթե  ՀՀ կառավարության 16.04.2002թ. N 416 որոշմամբ/ և համաձայն նշված որոշման  6-րդ կետի կանոնադրությունը հաստատվել է ՀՀ ԿԱ ՊԳԿ վարչության պետի հրամանով, որի մեջ որպես կազմակերպության գործառույթ նշված է նաև սպասարկման ծառայություններ մատուցելը:

	
	3. Նախագծում ներկայացված չէ Վարչության են​թա​կա​յու​թյան շենքերի, շինությունների (տարածքների) սպասարկման ոլորտում տիրող իրա​​վիճակը: Մաս​նա​վորապես, բացակայում են տեղեկություններ սպասարկման ծա​ռա​յու​թյուն​​ների տարածքային ընդգրկման, սպասարկման վճարի ներկայում գործող չա​փի, հավաքելիության մակարդակի վե​րա​բերյալ:


	Չի ընդունվել
	Համաձայն <<Իրավական ակտերի մասին>> ՀՀ օրենքի 45-րդ հոդվածի 12-րդ կետի` իրավական ակտում բացատրություններ կամ ծանոթություններ չեն տրվում և նշված տեղեկատվությունը ներառվել է տեղեկանքում 

	
	4. Նախագծով առաջարկվող հասցեներում գտնվող շենք, շի​նու​թյունների (տարածքների) ընտրությունը և ծառայությունների սպասարկման վճա​րի չափի հաշվարկ հիմնավորումները սահմանված կարգով չեն ներկայացվել: Դրա հետ մեկտեղ, պարզ չէ արդյո՞ք Նախագծի ընդունման արդյունքում, երբ ՀՀ ԿԱ պե​տական գույքի կառավարման վար​չության ենթակայության շենքերում, շինություններում (տա​րածք​​ներում) կգործեն տարբեր սպասարկման վճարներ, չի՞ ներդրվի տարբեր սկզբունքներով սահ​ման​ված սպասարկման վճարների համակարգ: 
	Ընդունվել է
	Նախագիծը խմբագրվել է

	
	5. Առաջարկվում է Նախագծի 4-րդ կետը խմբագրել որպես հանձնարարական Վար​չությանը` համապատասխան պայմանագրերի կնքումն ապա​հովելու ուղղու​թյամբ: 


	Ընդունվել է
	Նախագիծը խմբագրվել է

	
	6. Նախագծով հաշվի չի առնված ՀՀ կառավարության 26.12.2001թ <<Տարածքներ տրամադրելու մասին>> N 1322 որոշման առկայությունը:


	Ընդունվել է ի գիտություն
	ՀՀ կառավարության 26.12.2001թ «Տարածքներ տրամադրելու մասին» N1322 որոշման համաձայն կնքված  սպասարկման պայմանագրերի ժամկետը լրանում է 01.01.2012թ., որից հետո նոր պայմանագրերը կկնքվեն նոր սակագնով

	ՀՀ կառավարության աշխատակազմ

N   02/23.4/17779-11              02.11.2011թ.

	1. նախագծի 1-ին կետով սահմանվում է, որ ՀՀ ԿԱ պետական գույքի կառավարման վարչության ենթակայության շենք, շինությունների (տարածքների) սպասարկման ծառայություններն իրականացվելու են ՊՈԱԿ-ի միջոցով, սակայն կան տարածքներ, որոնք տրված են վարձակալությամբ տարբեր շինություններում ու տարբեր իրավաբանական անձանց և ՀՀ կառավարության որոշմամբ պարտադրել նրանց պայմանագիր կնքել տվյալ ՊՈԱԿ-ի հետ ճիշտ չէ: Մեր կարծիքով նախագծով պետք է հստակ նշվեն այդ շենք, շինությունները և որ օգտագործողներին է այն վերաբերվելու: Բացի այդ, ՀՀ ֆինանսների նախարարության դիտողությունը նշված հարցի վերաբերյալ լրացուցիչ քննարկման կարիք ունի. 
	Ընդունվել է
	Նախագիծը խմբագրվել 

	
	2. նախագծի 3-րդ կետով սահմանված սպասարկման վճարի չափը մեր կարծիքով պետք է սահմանվի պայմանագրային փոխհարաբերություններով.
	Ընդունվել է 
	Կետը խմբագրվել է 

	
	3.նախագծի 4-րդ կետում պարզ չէ, թե ինչ ընդհանուր օգտագործման տարածքների մասին է խոսքը, քանի որ պայմանագրերը պետք է կնքվեն ըստ օգտագործման մակերեսների, իսկ ընդհանուր օգտագործման տարածքների սպասարկումը պետք է իրականացվի սպասարկող ընկերության կողմից` գանձված վճարների հաշվին:
	Ընդունվել է
	Կետը խմբագրվել է 

	
	4. Առաջարկում ենք նաև նախագծի հետ  ներկայացնել տեղեկանք, թե ներկայումս ՀՀ ԿԱ պետական գույքի կառավարման վարչության ենթակայության շենք, շինություններից ինչքանն է տրված օգտագործման, քանիսի հետ է կնքված  սպասարկման պայմանագրեր, որքան գումար է հավաքագրվում յուրաքանչյուր ամիս և ինչքան գումար է ծախսվում նախագծի 2-րդ կետով սահմանված ծառայությունների համար:
	Ընդունվել է
	Տեղեկանքը ներկայացվել է

	ՀՀ ֆինանսների նախարարություն

N   1/4.5-4/89817-11           26.12.2011թ.
	Անհրաժեշտ է Նախագծում ներ​առել դրույթներ, որոնք կապահովեն սպասարկման վճարի հաշվարկման միաս​նա​կա​ն սկզբունքներ:


	Ընդունվել է
	Նախագիծը խմբագրվել է






















